Врз основа на член 22-а од Законот за спорт („Службен весник на РМ“ бр. 29/02, 66/04, 81/08, 18/11, 51/11, 64/12, 148/13, 187/13, 42/14, 138/14, 177/14, 72/15, 153/15, 06/16, 55/16, 61/16, 106/16, 190/16, 98/19 и 244/19), член 22 став 1 точка 6 од Законот за локалната самоуправа („Службен весник на РМ“ бр. 05/02) и член 25  став 1 точка 11 од Статутот на Општина Богданци („Службен гласник на Општина Богданци“ бр. 04/05, 04/11, 04/15, 09/19 и 02/20), Советот на Општина Богданци на седницата одржана на ден 29.12.2020 година, донесе
П Р О Г Р А М А
за финансирање на спортските активности
во Општина Богданци за 2021 година

Со оваа Програма се планираат активностите на Општина Богданци во областа на спортот и средствата за финансирање на истите за 2021 година.
1. ЦЕЛИ
Основни цели на Програмата за активностите на Општина Богданци во областа на спортот во 2021 година се:
1. Создавање услови за реализирање на спортско-рекреативните активности на граѓаните, подеднакво за мажите и жените и момчињата и девојчињата, особено младите и здруженијата на граѓани;
2. Поддршка и унапредување на спортот, машките и женските спортски клубови и професионалните спортски клубови;

3. Организирање на спортски приредби и манифестации, подржување на системот на натпревари на општинско ниво, подржување на традиционални спортски натпревари и манифестации и сл.
4. Во спроведувањето на горенаведените цели, програмата ќе ги почитува принципите на родовата еднаквост.
Програмата опфаќа масовно учество на граѓаните во рекреативно- спортските активности, како и развој на масовниот спорт, со учество на млади луѓе во повеќе области на спортот што претставува темел и основа за подигање на квалитетен спорт во општината.
2. ФИНАНСИРАЊЕ
За реализирање на целите на оваа Програма, Општина Богданци ќе ги превземе сите потребни активности.
Активностите најмногу ќе се насочуваат кон сочувување на континуитетот на традиционалните спортски манифестации, развивање на масовниот спорт, поддржување на спортските клубови и индивидуални спортисти кои постигнуваат врвни резултати и ја афирмираат Општина Богданци во државата и надвор од неа.
 Финансирањето на активностите утврдени со оваа Програма ќе биде реализирано од Буџетот на Општина Богданци за 2021 година.

	Ред.бр
	Спортски активности


	Предвидени средства
	Индикатори

	I.
	Одржување спортски манифестации
	
	

	
	Првомајски трки во Стојаково
	   40.000,00
	Број на учесници по пол

	II.
	Поддршка на спортски клубови
	410.000,00
	

	
	-РК „Младост 1977“-Богданци

	180.000,00
	Постигнати резултати во супер лига

	
	- ФК „Вардарски“ –Богданци
	100.000,00
	Број на посетители на игралиште по пол

	
	- ССК „Магнум“-Богданци
	30.000,00
	Организирање на меѓународен турнир

	
	- ЗРД „Костреш“-Богданци 
	30.000,00
	Порибување на езерото

	
	-Општински сојуз на училишен спорт Богданци 
	40.000,00
	Број на учество на меѓуопштински натпревари

	
	-Пролетер 05-Стојаково
	30.000,00
	Организиран турнир

	III.
	Поддршка на индивидуални спортисти/спортистки
	40.000,00
	Број на подржани спортсти/спортистки

	IV.
	Поддршка за формирање на женски спортски клуб
	30.000,00
	Формиран женски спортски клуб

	V.
	Други спортски активности
	30.000,00
	

	VI.
	Акции за РК „Младост 1977“-Богданци (согласно Одлуката за утврдување на интерес за учество во основање на Акционерско друштво за вршење дејност спорт).
	250.000,00
	

	
	Вкупно: (I+II+III+IV+V)
	800.000,00
	


3. ДРУГИ ФОРМИ НА ДЕЛУВАЊЕ
Освен со финансиски средства Општина Богданци спортските манифестации ќе ги поддржува и помага и со:
- доделување награди и признанија,

- обезбедување стручна, техничка и други видови помош.
Во доделувањето на награди и признанија и обезбедување на стручна и техничка помош општината ќе внимава на родовиот паритет.
4. ЗАВРШНИ ОДРЕДБИ
Средствата предвидени за одржување на спортски манифестации ќе ги исплати општината на организаторите на манифестацијата, по доставени барања од нивна страна.

Средствата предвидени за спортските клубови опфатени во точка II од оваа програма  ќе се трансферираат по доставени барања од страна на спортските клубови за финансирање на конкретна активност.
Се задолжува општинскиот сојуз на училишен спорт Богданци да организира трки за 10-ти октомври, денот на општина Богданци.
Средствата предвидени за поддршка на индивидуални спортисти/спортистки ќе се исплаќаат по доставени барања од нивна страна.
Средствата предвидени во други спортски активности  се однесуваат на активности од областа на спортот кои не се опфатени со оваа програма, а ќе се појават во текот на 2021 година и се од општ интерес за општината. 
При реализација на Програмата ќе се води родова статистика со цел во иднина да допринесеме за подобро родово одговорно буџетирање во оваа област. Индикатори со кои ќе се следи реализацијата на програмата од родов аспект ќе биде бројот на корисници по пол кои се финансираат од оваа програма. 
За реализација и следењето на активностите на оваа Програма надлежен е  Градоначалникот на Општина Богданци.
Оваа Програма влегува во сила осмиот ден од денот на објавување во „Службен гласник на Општина Богданци“.

Бр.08 –1753/5                                                                         Претседател

29.12.2020 год.                                                   на Советот на Општина Богданци
Богданци                                                                           Елена Шутарова
